
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2016 թվական N ____Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ԲԱԺՆԵՄԱՍԵՐ ՁԵՌՔ ԲԵՐԵԼՈՒ, ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  2016 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ՕՐԵՆՔՈՒՄ ԵՎ  ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2015   ԹՎԱԿԱՆԻ   ԴԵԿՏԵՄԲԵՐԻ   24-Ի   N 1555-Ն   ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
    <<Ավելացված արժեքի հարկի մասին>> Հայաստանի Հանրապետության օրենքի 7-րդ հոդվածի 2-րդ կետին, <<Հայաստանի Հանրապետության 2016 թվականի պետական բյուջեի  մասին>> Հայաստանի Հանրապետության օրենքի 11-րդ հոդվածի 16-րդ մասին  համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2016 թվականի պետական բյուջեի  մասին>> Հայաստանի Հանրապետության օրենքում և Հայաստանի Հան​րա​պե​տու​թ​յան կառա​​​վա​րու​թ​յան 2015 թվականի դեկտեմ​բե​րի  24-ի <<Հայաստանի Հան​րապետության 2016 թվա​​կա​նի պետական բյուջեի կա​տա​րումն ապա​հովող միջոցառումների մասին>> N 1555-Ն որոշ​​​ման մեջ կատարել փոփոխություններ և լրացումներ՝ հա​մաձայն  NN 1,2 և 3  հավելվածների:
2. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ կնքել սույն որոշման հավելված 4-ում ներառված ընկերությունների /այսուհետ՝ Ընկերություններ/ 100 տոկոս բաժնեմասերի առուվաճառքի պայմանագրեր հետևյալ հիմնական պայմաններով՝

1) բաժնեմասերի նկատմամբ սեփականության իրավունքը փոխանցվում է Հայաստանի Հանրապետությանը պայմանագրի կնքումից և ռեգիստրում մասնակիցների գրանցամատյանում փոփոխությունների կատարման պահից, 

2) բաժնեմասերի 100 տոկոսի ընդհանուր գինը կազմում է 3.356.000 ԱՄՆ դոլարին համարժեք դրամ (ըստ վճարումների կատարման օրվա դրությամբ Հայաստանի Հանրապետության Կենտրոնական բանկի հայտարարած ԱՄՆ դոլարի վաճառքի փոխարժեքի), նվազեցրած Ընկերությունների վճարային պարտավորությունները, եթե այդպիսիք լինեն,

3) վաճառքի գինը վճարվում է պայմանագրի կնքումից և բաժնեմասերի հանձնում- ընդունումից հետո 10 բանկային օրվա ընթացքում /բայց ոչ ուշ, քան նոյեմբերի 30-ը/,

4) պայմանագրի կնքման օրվան հաջորդող օրվա դրությամբ ընկերության ակտիվների կազմում պետք է առկա լինի առնվազն 300.000 դրամ դրամական միջոցներ բանկային հաշվում, դադարեցված և վերջնահաշվարկը ավարտված պետք է լինեն ընկերությունների գովազդային, հաշվապահական, իրավաբանական և այլ խորհրդատվական  ծառայությունների, ջրամատակարարման, էլեկտրաէներգիայի, գազի, հեռախոսակապի, ինտերնետի և ապագայում ֆինանսական պարտավորություն առաջացնող  ցանկացած երրորդ անձի հետ ընկերությունների առկա բոլոր պայմանագրերը,

5) բաժնեմասերի առուվաճառքի պայմանագրից ծագող իրավունքի գրանցման ծախսերը կրում է վաճառող կողմը,

 3. Հայաստանի Հանրապետությունը հավաստիացնում է վաճառողներին, որ ընկերությունների կանոնադրական կապիտալների 100 տոկոսի սեփականատեր  ֆիզիկական անձ մասնակիցների կողմից բաժնեմասերի օտարումը ավելացված արժեքի հարկով հարկվող օբյեկտ չէ համաձայն <<Ավելացված արժեքի հարկի մասին>> Հայաստանի Հանրապետության օրենքի 7-րդ հոդվածի 4-րդ կետի, իսկ բաժնեմասերի օտարումից մասնակիցների ստացված եկամուտները ազատված են եկամտային հարկից, համաձայն <<Եկամտային հարկի մասին>> ՀՀ օրենքի 7-րդ հոդվածի, ըստ այդմ՝ գնորդ Հայաստանի Հանրապետության մոտ առկա չէ գնի վճարումներից եկամտային հարկի պահման հարկային գործակալի պարտավորություն:

4. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Ընկերությունների կանոնադրական կապիտալների 100 տոկոսի նկատմամբ պետության սեփականության իրավունքի գրանցումից հետո ապահովել յուրաքանչյուր ընկերության և 100 տոկոս պետական մասնակցությամբ <<Սալսա Դիվելոփմենթ>> ՓԲԸ միջև կնքված անշարժ գույքի առուվաճառքի նախնական պայմանագրի լուծումը և Հայաստանի Հանրապետության օրենսդրությամբ սահմանված կարգով լուծարել այդ Ընկերությունները:

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ԲԱԺՆԵՄԱՍԵՐ ՁԵՌՔ ԲԵՐԵԼՈՒ, ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  2016 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ՕՐԵՆՔՈՒՄ ԵՎ  ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2015   ԹՎԱԿԱՆԻ   ԴԵԿՏԵՄԲԵՐԻ   24-Ի   N 1555-Ն   ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի հիմնավորում

	1.
	Անհրաժեշտությունը   

	
	     Որոշման նախագծի ընդունումը պայմանավորված է Երևան քաղաքի Վ. Սարգսյան 3 հասցեում գտնվող այրված շենքի 1-ին հարկի նախկին սեփականատեր հինգ իրավաբանական անձանց 100 տոկոս բաժնեմասերը Հայաստանի Հանրապետության կողմից ձեռք բերելու անհրաժեշտությամբ:

	2.
	 Ընթացիկ իրավիճակը և խնդիրները

	
	   ՀՀ կառավարության 2012 թվականի դեկտեմբերի 27-ի <<Պետական գույքն օտարելու մասին>> N1675-Ն որոշման հիմքով կնքված նախնական պայմանագրերի համաձայն <<Սալսա դիվելոփմենթ>> ՓԲԸ-ն պարտավորվել է Երևան քաղաքի Վ.Սարգսյան 3 հասցեում այրված շենքի 1-ին հարկի նախկին սեփականատերերին /երկու ֆիզիկական և  հինգ իրավաբանական անձանց համար Վ.Սարգսյան 3 հասցեում կառուցել առանձին մասնաշենք և սեփականության իրավունքով փոխանցել վերջիններիս՝ 1 քառ. մետր մակերեսի համար վճարելով 100 ՀՀ դրամ/:

Նշված գործարքի իրականացման համար սեփականատերերը կնքել են ցեսիայի պայմանագիր, միացել են և ստեղծել <<Համագործակցություն>> ՍՊԸ, որին փոխանցվել են իրենց իրավունքներն ու պարտականությունները, կապված <Սալսա դիվելոփմենթ> ՓԲԸ-ի կողմից Երևան քաղաքի Վ.Սարգսյան 3 հասցեում այրված շենքի 1-ին հարկի տարածքների հետ:

27.03.2015թ. ՀՀ քաղաքաշինության նախարարության <<Սալսա դիվելոփմենթ>> ՓԲԸ-ի և <<Համագործակցություն>> ՍՊԸ-ի միջև կնքվել է ք.Երևան, Վ.Սարգսյան փող. 3/3 հասցեում գտնվող անշարժ գույքի առուվաճառքի պայմանագիր և վերջինիս կողմից վճարվել է 277 752 ՀՀ դրամ գումար:

<<Համագործակցություն>> ՍՊԸ-ի և մասնակիցների միջև կնքված ցեսիայի, ինչպես նաև Վ.Սարգսյան փող. 3/3 հասցեում գտնվող անշարժ գույքի առուվաճառքի  պայմանագրերը արդեն իսկ լուծվել են:

        ՀՀ կառավարությունը 2016 թվականի հոկտեմբերի 6-ի  նիստին հավանություն է տվել <<Հայաստանի Հանրապետության կողմից Երևանի Վ. Սարգսյան փողոցի 3/3 հասցեում գտնվող շենքի ձեռքբերման միջոցառումների ծրագրին հավանության տալու մասին>> N39-23 արձանագրային որոշմանը:

         Ներկայացված նախագծով նախատեսվում է <<Հայաստանի Հանրապետության կողմից Երևանի Վ. Սարգսյան փողոցի 3/3 հասցեում գտնվող շենքի ձեռքբերման միջոցառումների ծրագրին հավանության տալու մասին>> N39-23 արձանագրային որոշմամբ հաստատված <<Հայաստանի Հանրապետության կողմից Երևան քաղաքի Վ. Սարգսյան փողոցի 3/3 հասցեում գտնվող շենքի ձեռքբերման միջոցառումների ծրագրի>> 4-րդ կետի համաձայն նախատեսվում է ՀՀ կառավարությանն առընթեր պետական գույքի կառավարման վարչությանը  ՀՀ պետական բյուջեից  հատկացնել գումար Վ. Սարգսյան 3 այրված շենքի 1-ին հարկի նախկին սեփականատեր հինգ իրավաբանական անձանց 100 տոկոս բաժնեմասերը  մասնակիցներից գնելու համար՝ 3 356 000 ԱՄՆ դոլարին համարժեք դրամի չափով /հաշվի առնելով փոխարժեքի տատանումները գումարը հաշվարկվել 1 ԱՄՆ դոլարը 480 ՀՀ դրամով, քանի որ վճարումը կատարվելու է վճարման օրվա դրությամբ Հայաստանի Հանրապետության Կենտրոնական բանկի հայտարարած ԱՄՆ դոլարի փոխարժեքով/:

        Նախագծով առաջարկվում է <<Եվրոպական բժշկական կենտրոն>>, <<Լևոն-1>>, <<Անժելա-91>>, <<Արևիկ հուշանվեր>> և <<Պողոսյան Սրահ>> սահմանափակ պատասխանատվությամբ ընկերությունների 100 տոկոս բաժնեմասերի ձեռքբերման նպատակով Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ՀՀ կառավարությանն առընթեր պետական գույքի կառավարման վարչությանը հատկացնել 3 356 000 ԱՄՆ դոլարին համարժեք դրամ, իսկ բաժնեմասերի ձեռք բերումից հետո ընկերությունները լուծարել: 

	3.
	Տվյալ բնագավառում իրականացվող քաղաքականությունը 

	
	Երևան քաղաքի Վ. Սարգսյան 3 հասցեում գտնվող այրված շենքի 1-ին հարկի նախկին սեփականատեր հինգ իրավաբանական անձանց 100 տոկոս բաժնեմասերի ձեռք բերում

	4.
	 Կարգավորման նպատակը և բնույթը 

	
	Երևան քաղաքի Վ. Սարգսյան 3 հասցեում գտնվող այրված շենքի 1-ին հարկի նախկին սեփականատեր հինգ իրավաբանական անձանց 100 տոկոս բաժնեմասերի ձեռք բերում՝ վնասի հատուցման նպատակով:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Հինգ իրավաբանական անձանց /սահմանափակ պատասխանատվությամբ ընկերությունների վնասի փոխհատուցում/:

	1. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու,  բաժնեմասեր ձեռք բերելու, Հայաստանի   Հանրապետության  2016 թվականի պետական բյուջեի մասին Հայաստանի   Հանրապետության  օրենքում և  Հայաստանի   Հանրապետության կառավարության  2015   թվականի   դեկտեմբերի   24-ի   N 1555-ն   որոշման  մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում այլ ծախսերի և եկամուտների էական ավելացում կամ նվազեցում չի առաջացնի:


	2. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------

	
	--------------------------------------------

	
	

	3. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	---------------------------------------------

	3.
	Այլ տեղեկություններ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ԲԱԺՆԵՄԱՍԵՐ ՁԵՌՔ ԲԵՐԵԼՈՒ, ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  2016 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ՕՐԵՆՔՈՒՄ ԵՎ  ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2015   ԹՎԱԿԱՆԻ   ԴԵԿՏԵՄԲԵՐԻ   24-Ի   N 1555-Ն   ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ քաղաքաշինության նախարարություն

15.11.2016թ. 

N 01/18.1/6026-16
	Նախագծի վերաբերյալ դիտողություններ և առաջարկություններ չունի:

	ՀՀ ֆինանսների նախարարություն

15.11.2016թ.

N  01/82-4/25542-16
	1. Նախագծի նախաբանում ՀՀ կառավարության 27.12.2012թ. N 1675-Ն որոշման 3-րդ կետի 7-րդ ենթակետին կատարված հղումը պարզ չէ, քանի որ նշված ենթակետով խոսքը այլ տարածքների, այլ ընկերությունների և այլ իրավահարաբերությունների մասին է: 

2.  «Իրավական ակտերի մասին» ՀՀ օրենքի 40-րդ հոդվածի 1-ին մասով սահման​վում է, որ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Հաշվի առնելով վերոնշյալ պահանջը՝ առաջարկում ենք խմբագրել Նախագծի վերնագիրը՝ այն համապատասխանեցնելով դրա բովանդակությանը և կարգավորման առարկային: 

3.  Անհրաժեշտ է Նախագծի`

ա)  նախաբանում ««Բյուջետային համակարգի մասին» Հայաստանի Հանրապետու​թյան օրենքի 23-րդ հոդվածի 3-րդ մասին» բառերը փոխարինել «Հայաստանի Հանրապե​տության 2016 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 16-րդ մասին» բառերով,

բ)   1-ին կետը խմբագրել հետևյալ բովանդակությամբ.

«Հայաստանի Հանրապետու​թյան 2016 թվականի պետական բյուջեի մասին» Հայաստանի Հանրապետու​թյան օրենքում և Հայաստանի Հան​րա​պե​տու​թ​յան կառա​​​վա​րու​թ​յան 2015 թվականի դեկտեմ​բե​րի  24-ի «Հայաստանի Հան​րապետության 2016 թվա​​կա​նի պետական բյուջեի կա​տա​րումն ապա​հովող միջոցառումների մասին» N 1555-Ն որոշ​​​ման մեջ կատարել փոփոխություններ և լրացումներ՝ հա​մաձայն  NN 1, 2 և 3  հավելվածների», 

գ)  5-րդ կետը հանել և Նախագիծը լրացնել կից ներկայացվող N 1 հավելվածով` ըստ այդմ ճշգրտելով հավելվածների համարակալումը,

դ) N N 1 և 2 հավելվածներում քաղաքականության միջոցառման «1079 ԲՏ01» ծրագրային դասիչը փոխարինել «1079 ԲՏ02» դասիչով, իսկ ֆինանսական ցուցանիշները համապատասխանեցնել սույն գրությանը կից ներկայացվող հավելվածի ցուցանիշներին:


	1.Ընդունվել է:
2.Քննարկվել է:

3.

ա) ընդունվել է:

բ) քննարկվել է:
գ) ընդունվել է:
դ) ընդունվել է:
	1.Նախագծի նախաբանը խմբագրվել է:
2.Նախագծի վերնագիրը խմբագրվել է:

3.

ա) նախագծի նախաբանում կատարվել է համապատասխան փոփոխություն:

բ) նախագծի 1-ին կետը խմբագրվել է:
գ) նախագծում կատարվել է համապատասխան փոփոխություն:

դ) նախագծի N N 1 և 2 հավելվածներում կատարվել են համապատասխան փոփոխություններ:


	ՀՀ արդարադատության նախարարություն

21.11.2016թ.

N 01/14/15115-16
	Նախագիծը համապատասխանում է ՀՀ օրենսդրությանը:


